
ABSTRAK 

KAJIAN TERHAOAP TABIAT PEMAKANAN DAN KEPERCAYAAN 
TERHAOAP MAKANAN 01 KALANGAN ETNIK BAJAU KAMPUNG 

LlNAU, KOTA BELUO, SABAH. 

IV 

Kajian yang dijalankan ini adalah bagi menentukan tabiat pemakanan 
dan kepercayaan terhadap makanan bagi kaum Bajau kampung Linau, 
Kota Belud dan faktor-faktor yang berhubungkait dengannya. Seramai 
200 responden (perempuan = 105, Lelaki = 95) dalam lingkungan umur 
20 hingga 60 tahun ke atas terlibat dalam kajian ini. Kajian ini 
dijalankan dengan menggunakan kaedah pengedaran borang soal 
selidik dan borang ingatan diet 24 jam. Data-data ingatan semula diet 
24 jam diperolehi untuk dua hari yang berlainan dalam seminggu. Data 
dianalisis dengan menggunakan "Nutrical Software" bagi borang 
ingatan 24 jam. Perisian SPSS dan Excel pula digunakan bagi 
menganalisis data daripada borang soal selidik. Hasil kajian mendapati 
corak tabiat pemakanan responden umumnya baik. Lebih daripada 
50% responden mengambil sarapan pagi, tidak melangkau waktu 
makan, tidak biasa menahan lapar, tidak makan walaupun tidak lapar, 
tidak mengambil snek dan kerap menggambil air kosong dalam kuantiti 
yang mematuhi saranan RDA. Min pengambilan tenaga harian ialah 
1710±585 bagi responden perempuan dan 1578±475 bagi responden 
lelaki. Nisbah tenaga yang diperolehi daripada pengambilan protein, 
lemak dan karbohidrat masing-masing ialah 25%, 10% dan 63% bagi 
perempuan dan 26%, 10% dan 63% bagi responden lelaki. Ada 
dikalangan responden yang masih mempunyai kepercayaan terhadap 
makanan terutamanya makanan berasaskan tumbuhan. Hempedu 
tanah merupakan makanan daripada tumbuhan ynag dipercayai boleh 
menyembuhkan penyakit darah tinggi dan peratus responden yang 
mempercayai tumbuhan ini adalah tinggi (51%). Terdapat perkaitan 
yang bererti (P<0.05) antara umur responden dengan tabiat 
pemakanan, pengetahuan diet seimbang dengan tabiat pemakanan, 
tabiat pemakanan dengan kepercayaan terhadap makanan dan 
kepercayaan peranan serta kesan makanan dengan tabiat 
pemakanan. Kesimpulannya, tabiat pemakanan responden adalah 
agak baik dan masih ramai responden mempunyai kepercayaan 
terhadap makanan tertentu tetapi tidak ramai yang mengamalkannya. 

ABSTRACT 

A STUDY ON FOOD HABIT AND BELIEF TOWARDS FOOD AMONG 
THE BAJAU ETHNIC OF KAMPUNG LlNAU, KOTA BELUD, SABAH. 

This studies was conducted to determine the food habit and belief 
towards food of Bajaus who live in Linau village, Kota Belud and involved 
200 of respondent ( female=105, male=95). Questionnaire form and 24 
hour diet recall were used to get data from respondents. Dietary intake 
was recorded for 2 days. The data analyzed used Nutrical software for 
24 hour diet recall. SPSS and excel was used to analyzed data from 
questionnaires. T-test, frequency and Chi square is a test that used to 
analyze data from questionnaire. Results of the study show that food 
habit patterns among respondents were generally good because more 
than 50% respondents took breakfast, did not skip meals, did not take 
meals when they were did not hungry and not take snacks and also took 
plenty of water based on the Malaysia RDA. The result showed that the 
mean energy intake was 1710 :!: 585 in females and 1578 :!: 475 in 
males. The contribution of calories from protein, fat and carbohydrates 
were 25%, 10% and 63% in females and 26%, 10% and 63% in males 
respectively. Bajaus who live in Linau Village still believe in plants as 
providing health benefits. Half of respondents (51%) believed that 
"Hempedu Tanah " is one of the plant food medicine. Based on chi 
square test , a significant relationship (P<0.05) was found between age 
of respondents with foods habit, knowledge of balance diet with food 
habit, food habit with belief in food, and believe what function or effect of 
food with food habit. As a conclusion, food habit of respondents are quite 
good and many respondent still have belief towards certain foods but not 
many of them consume these foods. 

BAB 1 

PENDAHULUAN 

1.1 Pengenalan 

Etnik 8ajau merupakan etnik kedua terbesar di negeri Sabah dan masih mengamalkan 

ad at resam serta kepercayaan termasuklah kepercayaan terhadap pemakanan (Gusni & 

Kasim, 2004). Amalan pemakanan yang diamalkan mempunyai perkaitan dengan adat 

dan kepercayaan terhadap status pemakanan. Definisi pemakanan ialah kombinasi 

proses yang melaluinya organisma hidup, menerima dan menggunakan bahan makanan 

yang diperlukan untuk mengawal fungsi-fungsinya, untuk pertumbuhan dan 

memperbaharui komponennya (Tessmer, 2003). Pemakanan adalah salah satu faktor 

persekitaran penting yang mempengaruhi kesihatan individu dan negara. Oleh yang 

demikian, pengambilan makanan atau amalan pemakanan yang seimbang perlu 

dititikberatkan oleh semua golongan, tidak kira kanak-kanak, orang dewasa mahupun 

warga tua, kerana ia penting bagi menjamin dan memperolehi kesihatan diri (Mohd. 

Khan, Aminah & Zawiah, 1992). 

Setiap individu mempunyai tabiat pemakanan masing-masing. Ada yang 

mengamalkan tabiat pemakanan yang sihat atau buruk. Tabiat pemakanan terdiri 

daripada jenis makanan yang dimakan, kekerapan waktu makan dan juga cara makan. 

Tabiat pemakanan yang buruk boleh mendatangkan pelbagai masalah seperti penyakit 

jantung koronari, kencing manis, obesiti dan lain-lain lagi (Premalatha, 2002). Manakala 

kepercayaan pula didefinisikan sebagai keyakinan, akidah, kepastian, kesungguhan dan 

akuan akan benarnya sesuatu (Zainal, 2002). Amnya tabiat pemakanan boleh berubah 

mengikut pelbagai faktor, antaranya seperti Kepercayaan terhadap makanan, kos, rakan 

sebaya, geografi, sistem perundangan, gaya hidup, masa, iklan, citarasa individu, dan 

kemudahan untuk mendapatkan makanan yang dikehendaki (Suriah et al., 2003) 

Oleh yang demikian kepentingan kajian terhadap tabiat pemakanan di kalangan 

masyarakat bajau ini dijalankan bagi mendalami serta mengenalpasti akan perkara-

perkara yang mempengaruhi tabiat pemakanan etnik 8ajau. Kajian ini dijalankan dengan 

menggunakan kaec:fah borang soal selidik yang bertujuan untuk mendapatkan 

maklumat dan data yang berkaitan dengan kepercayaan terhadap makanan supaya 

dapat ditentukan sarna ada terdapat perkaitan yang bererti antara kepercayaan tertentu 

dengan tabiat pemakanan etnik 8ajau. Sumber utama makanan serta pengetahuan am 

terhadap pemakanan sihat juga turut dikaji. 

UMS 
UNIVERSITI MALAYSIA SABAH 



3 

1.2 Objektif 

Objektif kajian ini adalah untuk: 

1. Menentukan tabiat pemakanan dan min pengambilan tenaga, protein, 

lemak serta karbohidrat responden kajian dan membandingkan dengan 

RDA Malaysia. 

2. Menentukan kepercayaan responden kajian terhadap sesuatu jenis 

makanan. 

3. Menentukan tahap pengetahuan responden kajian terhadap amalan 

pemakanan sihat. 

4. Menentukan perkaitan antara tabiat pemakanan dengan kepercayaan 

responden terhadap makanan, umur responden dengan pengetahuan 

pemakanan, tabiat pemakanan dengan pengetahuan pemakanan dan 

kepercayaan terhadap peranan dan kesan makanan dengan tabiat 

pemakanan responden. 

BAB2 

ULASAN KEPUSTAKAAN 

2.1 Makanan dan Pemakanan 

Menurut Suriah (1993), makanan didefinisikan sebagai meliputi semua bahan pepejal 

atau cecair yang masuk ke dalam saluran pencemaan dan digunakan untuk menjaga 

dan membina tisu tubuh, mengawalatur proses-proses tubuh dan membekalkan 

tenaga untuk manusia terus hidup. Makanan mengandungi berbagai-bagai sebatian 

organik dan bukan organik. Setiap makanan juga adalah sebatian kimia, atau 

campuran beberapa sebatian kimia yang terdiri daripada protein, lipid, karbohidrat, 

mineral, vitamin dan air. Juzuk-juzuk makanan ini dikenali sebagai nutrien. Untuk 

mendapat kesemua nutrien yang dipenukan untuk fungsi yang normal, tubuh mesti 

bergantung kepada pemilihan makanan yang bijak. 

Manakala, pemakanan pula ialah kombinasi proses yang melalui organisma 

hidup, menerima dan menggunakan bahan makanan yang dipenukan untuk 

mengawal fungsi-fungsinya, untuk pertumbuhan dan memperbaharui komponennya. 

Pemakanan adalah satu faktor persekitaran yang penting mempengaruhi kesihatan 

individu dan negara. Oleh yang demikian, pengambilan makanan atau amalan 

pemakanan yang seimbang per1u dititikberatkan oleh semua golongan, tidak kira 

kanak-kanak, orang dewasa mahupun warga tua, kerana ia penting bagi menjamin 

dan memperolehi kesihatan diri. Walau bagaimanapun , bekalan makanan yang 

mencukupi juga tidak berupaya menjamin kesihatan seseorang individu, kecuali 

seseorang individu, kecuali jikalau makanan-makanan tersebut mengandungi nutrien 

atau zat makanan yang mencukupi serta tidak mengandungi bahan-bahan yang 

berbahaya (Mohd. Khan, Aminah & Zawiah, 1992). 

Justeru itu, amalan pemakanan yang baik seharusnya dimulakan semenjak 

kanak-kanak lagi. Kanak-kanak perlu diberikan pendekatan mengenai amalan 

pemakanan yang baik. Secara amnya, masalah kesihatan yang seringkali dikaitkan 

dengan kanak-kanak ialah masalah malnutrisi. Masalah malnutrisi yang dimaksudkan 

ini terdiri daripada dua iaitu kelebihan makanan dan kekurangan makanan. Tabiat 

pemakanan yang bermula dari kanak-kanak juga adalah mendorong kepada tabiat 

pemakanan apabila telah dewasa (Mohd. Hamim, Baharudin & Suhaina, 1997). 

Malnutrisi bermaksud kekurangan nutrien dan boleh menyebabkan penyakit seperti 

anemia iaitu kekurangan zat besi, gangguan kekurangan iodin dan malnutrisi protein-

tenaga adalah antara masalah kekurangan nutrien yang kerap berlaku. Punca 

malnutrisi mungkin pelbagai dan kompleks, tetapi secara dasarnya malnutrisi 

berpunca daripada keadaan sosio ekonomi, iaitu mundur dan taburan kekayaan yang 

tidak serata (Chee et al., 2002) . 

Menurut Mohamad Nordin (1990), masalah ini kebanyakannya berlaku di 

kalangan kanak-kanak yang tinggal di luar bandar ataupun yang tergolong dalam 

keluarga yang mempunyai jumlah pendapatan yang rendah. Walau bagaimanapun, 

masalah malnutrisi ini turut bergantung kepada tahap dan amalan pemakanan 

seseorang individu dan juga keluarga mereka. Ini kerana, terdapat perkaitan yang 

menunjukkan bahawa nilai pemakanan individu mempengaruhi proses tumbesaran 

dan kesihatan individu itu. Manusia memerlukan makanan untuk menghasilkan 

tenaga bagi menjalankan fungsi yang diperlukan oleh tubuh seperti proses respirasi , 

peredaran, pencernaan dan metabolisme untuk menetapkan suhu badan bagi 

tumbesaran dan menggantikan tisu badan dan untuk mendapatkan nutrien pertu 

yang menjalankan fungsi utama dalam proses metabolisme biokimia (Brown,2002). 

2.2 Pengenalan Kepada Bangsa Bajau 

Bajau merupakan suku bangsa yang dikenal sebagai "anak laut' di Fi/ipina atau 

pengembara laut yang berpindah randah. Kadangkala mereka disebut sebagai 

penghuni perahu. Oi semenanjung Malaysia, khususnya di johor mereka dikenali 

sebagai orang laut. Oi Singapura pula, mereka dikenali sebagai orang se/itar, di 

sulawesi, mereka dikenali sebagai orang bajaui, manakala di Sabah mereka disebut 

sebagai orang Bajau atau samah (Evans, 1992). Penempatan asal kaum Bajau 

adalah ditepi laut, namun yang demikian terdapat juga kaum Bajau yang tinggal 

dikawasan darat. Asal usul nama 'Bajau' di Sabah diberi oleh kesultanan Brunei 

kepada sekumpulan rakyat rantau kerajaan di wilayah Sabah sejak abad ke-17. 

Pemberian nama 'Bajau' ini berpunca daripada peristiwa puteri Aisyah, puteri raja 

Bajau yamtuan Johor, yang dihantar untuk berkahwin dengan putera raja sulu. 

bagaimanapun puteri Aisyah dirampas oleh pangeran Brunei. Pengiring-pengiring 

puteri Aisyah cuba menentang, tetapi dihalang oleh puteri itu kerana dia lebih suka 

akan Pengeran Brunei. Pengiring-pengiring itu merasa malu. Mereka enggan kembali 

ke Johor dan enggan menetap di Brunei, atau meneruskan perjalanan ke sulu. Oleh 

itu, mereka mencari penempatan baru di persis iran pantai Sabah dan menetap di 

lembah Tempasuk, menjadi rakyat kesultanan Brunei kerana mereka ialah pengikut 

raja Bajau yamtuan Johor. Namun yang demikian terdapat sege/intir masyarakat 

Bajau telah bemijrah ke kawasan darat kerana peredaran zaman dan kepertuan 

hidup yang semakin meningkat (KPM, 1999). 

2.2.1 Taburan Masyarakat Bajau 

Etnik Bajau merangkumi satu per lapan danpada jumlah penduduk negen Sabah 

(Hansson, 1991). Masyarakat Bajau di Sabah terbahagi kepada dua golongan iaitu 

Bajau darat dan Bajau laut. Bajau darat mendiami kawasan persisiran di utara dan 

selatan sabah. Di utara Sabah, orang Bajau terdapat di Tuaran, Menggatal, Inanam, 

Sembulan, Kawang, Kinarut, Papar, Kuala Penyu, Kota Belud, Kota Marudu, Pitas, 

Banggi dan kuda. Manakala di pantai timur Sabah, mereka menetap di Tetabun, 

Kolapis dan Beluran. Orang Bajau ini dipercayai berasal dan Johor, Sumatera dan 

Sulawesi (Evans, 1992). 

Kebanyakan Bajau laut mendiami kawasan Sempoma, Lahad Datu, 

Sandakan, Kunak, Tawau, dan pulau-pulau di sekitar pantai Timur Sabah. Ada juga 

yang menetap di daerah Kudat dan Pantai Barat Sa bah . Mereka dipercayai berasal 

dan kepulauan Filipina. Masyarakat Bajau, semuanya beragama islam. Sebelum itu, 

nenek moyang mereka menganut kepercayaan animisme dan hindu-buddhisme, 

sarna seperti masyarakat alam rnelayu yang lain (KPM, 1999). 

2.2.2 Ekonomi 

Dan segi ekonomi masyarakat Bajau dahulunya menjalankan kegiatan pertanian, 

nelayan dan mentemak. Bagi mereka yang tinggal di tepi pantai, menangkap ikan 

merupakan rnata pencarian mereka. Masa kini terdapat orang Bajau yang bekerja 

dalam sektor swasta, malah ada antara mereka yang menjadi usahawan yang 

berjaya. Ada juga yang berjaya dalam bidang tertentu seperti pendidikan dan 

pentadbiran (Gusni & Kasim, 2004). Bagi penduduk Bajau Kota Belud pula, terdapat 

ramai masyarakat Bajau yang eenderung dalam bidang perniagaan. Mereka menjual 

hasil kraftangan yang dibuat sendiri ataupun hasil tanaman (Issa, 2003). 

2.2.3 Kesenian 

Masyarakat 8ajau mempunyai kesenian yang pelbagai, mereka memiliki seni bina 

rumah yang kukuh dan utuh, seperti seni bina layang-Iayang penghias bumbung 

rumah yang berukir. Selain itu, terdapat seni ukir bahan besi dan kayu yang halus 

seperti seni besi pada mata keris dan seni ukir kayu. Seni kraftangan yang beraneka 

wama seperti pad a tudung saji dan tikar selisir, seni sulam yang halus dan rapi 

seperti pada kain destar dan baju tradisional. Seni hias yang menarik seperti pada 

serimpak yang menjadi hiasan kepala pengantin wan ita dan hiasan yang di buat 

daripada perea kain aneka warna, dijadikan perhiasan pada dinding dan langit-Iangit 

rumah sewaktu majlis perkahwinan. Kesemua seni kraftangan ini dapat dilihat dan 

banyak terdapat di daerah Kota Belud pad a masa kini (Issa, 2003). Seni muzik yang 

klasik , gemalai dan rancak seperti dalam permainan kulintangan, gong dan gendang 

serta gesekan biola dapat didengar dalam majlis-majlis tertentu (Regis & Baptist, 

2004). Seni silat yang dinamik seperti silat harimau dan seni tari yang gemalai serta 

bertenaga. Kesemua kegiatan seni ini sentiasa diperhalusi, diperkembang dan 

diwarisi kepada generasi masyarakat Bajau (KPM, 1999). 

2.2.4 Bahasa 

Bahasa Bajau terbentuk daripada eampuran beberapa dielek. Akar umbi bahasanya 

berkisar pada pertuturan petani dan nelayan, berbaur dengan bahasa melayu (Riau), 

jawa , bugis, minang serta telah diasimilasi dengan bahasa iranun. Adunan dielek ini 

telah membentuk bahasa Bajau yang dinamik dan berkembang (KPM, 1999). 

Dan aspek sosial, kesenian, kebudayaan dan politik masyarakat Bajau 

sedang mengasimilasikan din mereka ke dalam rump un induk bangsa melayu iaitu 

bangsa leluhur mereka. Gerakan ini dapat dimanifestasikan melalui keghairahan 

aktiviti mereka ke arah masyarakat serumpun sesuai dengan aspirasi masyarakat 

kepulauan melayu seluruhnya di samping mengisi tuntutan kesefahaman kebagsaan 

rakyat Malaysia. interaksi sosial, kebudayaan, kesenian dan adat resam masyarakat 

Bajau dengan masyarakat induknya iaitu melayu mengarah kepada penyatuan 

kebangsaan dalam usaha mengisi dan memben makna terhadap kehidupan 

kebangsaan dalam usaha mengisi dan memben makna terhadap cita-cita 

kebangsaan dalam us aha penyatuan bangsa. Ini dapat disaksikan dan aspek 

kehidupan masyarakat Bajau yang memperfihatkan persamaan dengan aspek 

kehidupan masyarakat melayu (Rosnah, 2001) 

2.3 Amalan Pemakanan Sihat 

Manusia memerfukan makanan untuk menghasilkan tenaga bagi menjalankan fungsi 

yang diperfukan oleh tubuh seperti proses respirasi, pereda ran , pencemaan dan 

metabolisme untuk menetapkan suhu badan, tumbesaran dan menggantikan tisu 

badan dan untuk mendapatkan nutrien perfu yang menjalankan fungsi utama dalam 

proses metabolisme biokimia (Mohd. Hamim, Baharudin & Suhaina, 1997). 

Bagi masyarakat pada masa kini, masalah pemakanan bukan berpunca dan 

kekurangan makanan tetapi kerana kurang berhati-hati dalam membuat pilihan 

makanan. Ini mungkin wujud kerana kedaifan, kurang pengetahuan, amalan wansan 

dan kepercayaan. Untuk mengetahui masalah pemakanan, perubahan sikap adalah 

penting. Pendidikan tentang makanan adalah mustahak sebagai langkah jangka 

panjang untuk membekalkan pengetahuan positif terhadap makanan dan 

pemakanan. Berikut merupakan lapan garis Panduan Diet Malaysia yang disarankan 

oleh Kementerian Kesihatan Malaysia (1999), dalam pemilihan makanan ialah 

nikmatilah pelbagai jenis makanan, seimbangkan pengambilan makanan dengan 

aktiviti fizikal, makan sayur-sayuran, buah-buahan dan bijirin dalam jumlah yang 

banyak, pilih diet yang rendah kolesterol dan lemak terutamanya lemuk tepu, 

kurangkan pengambilan gula dalam diet, pengambilan garam hendaklah dalam 

jumlah yang sederhana, minum banyak air setiap hari dan yang terakhir sekali adalah 

amalkan dan promosikan penyusuan ibu (KKM, 1999). 

2.3.1 Diet yang Seimbang 

Diet seimbang merujuk kepada perimbangan berbagai-bagai bahan makanan dalam 

diet yang dapat membekalkan nutrien untuk menyelenggarakan pertumbuhan dan 

kesihatan seseorang dalam kadar kuantiti yang mencukupi. Nutrien-nutrien ini 

hendaklah diambil secara serentak dan bukannya satu demi satu. Konsep ini sangat 

penting bagi protein membekalkan asid amino untuk biosintesis protein-protein baru. 

Selain membekalkan karbohidrat, lemak dan protein dalam kadar kuantiti yang 

mencukupi, diet seimbang hendaklah juga mengandungi vitamin, mineral, air dan 

serat pada kadar kuantiti yang sejajar dengan keper1uan tubuh (Zubaidah,1992). 

Seseorang yang mengambil nutrien pad a kadar kuantiti yang tertalu rendah 

daripada kepertuan minimum akan menunjukkan gejala defisiensi. Jadi pengambilan 

nutrein pada kadar kuantiti yang bertebihan atau rendah sering menimbulkan kesan 

yang tidak sihat kepada tubuh. Dengan itu, pengambilan diet yang seimbang untuk 

memenuhi kepertuan tubuh, untuk menjamin kesihatan yang baik merupakan satu 

amalan yang harus dipraktikkan oleh setiap individu (Sam, 2001). 

